
Fyri ½ ári síðani varð partur av Føroya 
Banka einskildur og bankin varð noter-
aður á almennum keypsskálum. Nógv 
vinnulívsfólk og privatfólk lógu framvið 
at keypa. Sambært prospektið kundi 
kursurin í mesta lagi vera kr. 189 fyri hvørt 
partabræv. 

Áhugin at tekna var ovurhonds stórur 
– nógv størri enn nakar hevði droymt 
um. Yvirteknað varð fleiri ferðir og tey 
flestu fingu bert ein lítlan part av teimum 
partabrøvum, ið tey høvdu biðið um. 
Partabrøvini, ið vóru útvegað fyri kr. 
189 pr stk, vóru stutt eftir handlaði á 
keypsskálum fyri Kr. 250. Ein vinningur 
uppá umleið 33% eftir fáum døgum! 

Fleiri politikarar og atfinnarar, uttan 
mun til politiskan lit, vóru á gosi. Her var 
almenn ogn latin ”vinum og kenningum” 
fyri undirprís. Onkur kravdi almenna 
hoyring, kanningarnevndir osfr tí nærum 
ein hálv milliard av ”ogn Føroya fólks” var 
givin burtur. 

Í dag hoyrist ikki nógv til hesar atfinnarar. 

Tíðir broytast og partabrævavirði sveigg-
ja. Í skrivandi stund er Føroya Banka 
partabrævið noterað til ein kurs, ið er 
5% lægri enn tað, ið almenni fíggingar-
grunnurin seldi bankan fyri. Við verandi 
kursi má sigast, at grunnurin gjørdi ein 
góðan handil, tá partabrøv bankans vórðu 
seld. Tað er tí kanska viðkomandi at spyrja:  
Hvør ”lumpaði” hvønn?

Teir keyparar, ið ikki fingu nóg mikið av 
partabrøvum fyri ½ ári síðani fyri Kr. 189 
kunnu nú keypa á fría marknaðinum til 
lægri kurs. 

Rokið um privatiseringina av bankanum 
lýsir sera væl, hvussu trupult tað er at 
áseta ”rætta” kursin, og hvussu lætt tað 
er at finnast at teimum, ið hava ábyrgdina 
av fremja hetta í verki. Í dag má tó sigast, 
at serfrøðin var á heilt góðari leið, tá 
virðið varð ásett. Og tað er vert at hava í 
huga tá vit aftur fara at einskilja almenn 
feløg.

Líka síðan franska lands­
liðið var í Føroyum, hava 
føroysku fjølmiðlarnir 
kóka súpan av hendingini, 
sum fór fram tá flogfarið 

lendi. Ein sera skakandi 
hending, ið als ikki átti at 
komið fyri, um leiðslan 
hjá franska landsliðnum 
ikki hevði verið so arro­
gant, soleiðis at teir ístað­
in fyri at koma til Føroya 
í góðari tíð, so var bíða 
sum longst við komuni til 
Føroyar.

Sum vit øll vita, so 

kundi franska liðið ikki 
vera tey 3 stigini fyri uttan 
og avleiðingin hevði 
verið, at teir ikki kvalifi­
seraðu til endaspælið í 
EM, eins og tað vóru 50­
100 milliónir kr. uppá 
spæl, so var trýstið stórt á 
leiðsluni. Tí skuldi flog­
farið lenda fyri ein og 
hvønn prís og tað var 

orsøkin til tað ógvusligu 
hendingina, sum fransk­
menn  nú aftaná geva 
flogvøllinum her skyldina 
fyri.

Ella er tað ein álvarsligur 
valfepur, ið fær hann at 
snara kumpassina runt við 
tí úrsliti, at hann nú skal 
steðga Sandoyartunnlinum 
aftan á løgtingsvali, um 
hann fær undirtøku fyri tí, 
eins og útbyggingin av 
Vága floghavn. At hann 
harafturat saboterar sín 
egna partamann beint upp­
undir valið, vísir hvørki 
stórsinni ella disiplin, men 
tvørturímóti ein desperatan 
løgtingsmann, sum aftaná 
eitt stórt misálit til Fólka­
tingsvalið, nú roynir at 

bjarga sær nakrar atkvøður 
uppá eitt projekt, sum als 
ikki er búgvi at taka støðu 
til.

Mær er fortalt av skila­
manni úr Lamba, búsitandi 
í Vágum, at menn við 
Skálafjørðin ikki kundu 
fara í torv í fleiri vikur, so 
nógvur mjørki var á 
eysturættini.

Sama ger seg galdandi í 
Tórshavn, har valla sæst 
ímillum húsini á 
eysturættum. 

Sjálvsagt eru trupulleikar 
við mjørka á verandi flog­
vølli, eins og turbulensur á 
sunnanætt, alt annað vildi 
verið løgið. Men sum sagt, 
er hettar eitt fyribrigdi, 
óansæð hvar í Føroyum tú 
er staddur.

Og harafturat um ein 
metir útfrá tí orðaskifti, ið 
fram er farið ímillum leik­
menn eins og serfrøðingar 
á økinum, so fer ein at 
ivast í, um tað yvirhøvur er 
gjørligt, at finna hóskandi 
lendi, til tann so nógv 
umstrídda altjóða 
flogvøllin.

Eg haldi, at tað hevði 
verið hóskandi at bíða, til 
allar neyðugar kanningar 
av altjóða serfrøðingum 
eru lidnar, tí tá kann væl 
henda, at hendan risaætlan 
er ein sápubløra, ið brestur, 
fyrst og fremst tí Føroyar 
er eitt pinkulítið oyggja­
land og veðurviðurskiftini 
stórt sæð eru tey somu 
viðvíkjandi mjørka og 
turbulens, bæði á 

Glyvursnesi, á Skorðhædd 
og í Vágum.

PS. Tað er ein loddrøtt 
loygn, tá T. Jacobsen gevur 
lesarum ta fatan, at tað bert 
eru flogførini ið Atlantic 
hevur í løtuni, ið kunnu 
nýtast á Føroyaleiðini.

Seinast Maersk fleyg, 
nýttu teir flogfør av slag­
num Boeing, ið tók 140  
ferðafólk, eins og Airbus 
hevur flogfør, ið taka líka 
nógv sum boeing. So eg 
haldi, at trúvirði hjá T. 
Jacobsen er í botni í løtuni.

Innsent tilfar
Av tí at vit fáa rættuliga nógv innsent tilfar 
sendandi – meira enn vit fáa í blaðið – he­
vur blaðleiðslan verið noydd at gjørt nakrar 
avmarkingar.

Enn sum áður skal fult navn skal vera undir 
øllum innsendum greinum – annars verða tær 
ikki prentaðar. Harnæst tilskila vit okkum rætt til 
at ikki at taka við tilfar, sum eisini er sent øðrum 
bløðum ella hevur verið prentað aðrastaðni. 

Drúgvar greinar – greinar sum eru longri enn 
áleið 5.500 tekn, verða raðfestar lægri, og koma 
bert í blaðið, um pláss er fyri teimum. Tað er ein 
fyrimunur um vit fáa tilfarið umvegis teldupost 
ella á diskli.


